
He Aratohu mō Pātaka Whenua

Rapua he kaipupuri whenua

Rā whakaputa: 25 o Hūrae 2024 
I whakahoungia: 25 o Hūrae 2024

Ehara i te mea me kaiwhakamahi rēhita o Pātaka Whenua koe e rapu ai, e uru ai hoki ki ngā 
mōhiohio kaipupuri whenua.

Ka āhei koe ki te whakamahi i te kōwhiringa rapu kaipupuri whenua mēnā e mōhio ana koe ki te 
ingoa kaipupuri, te pūtautohu kaipupuri, te ingoa paraka, te pūtautohu paraka, te takiwā paraka, 
te momo pupuri whenua, ētahi o ēnei rānei.

Ka āwhina te rapunga kaipupuri whenua ki te kimi i ngā tono kua honoa ki tētahi kaipupuri whenua.

Te Āhei Atu ki Pātaka Whenua

Hātepe 1
I tō pūtirotiro tukutuku, haere ki te paetukutuku a Te Kooti Whenua Māori  
www.māorilandcourt.govt.nz ka pāwhiri i te ripa kākāriki kei te wāhanga matau o runga, arā 
ko “Pātaka Whenua – our online portal”.

Rapua tētahi kaipupuri whenua mā te whakamahi i te tahua Rapu

Hātepe 2
Ka whakawhānui tēnei i te tahua Rapu, tīpakohia te “Ownership” mai i ngā kōwhiringa e 
whakaaturia ana.

Hātepe 1
I te tomokanga o Pātaka Whenua, whakamahia te tahua kei te taha mauī o te mata ka pāwhiri i 
te “Search”. 

Hātepe 3
Tāurua te ingoa o te tangata (tētahi wāhanga rānei) ki te pouaka Owner name mēnā e mōhiotia 
ana. Ka taea hoki te tāpiri i ētahi atu mōhiohio paearu rapu mā te whakamahi i ngā pouaka i 
whakaritea me ngā tahua takaiho.

E tūtohua ana kia rapu mā te tāuru i te ingoa, ngā paearu pūtautohu rānei. Ki te rapu anake 
i te Takiwā Paraka, Rōpū Kaipupuri, Momo Kaipupuri rānei, me te kore e tāuru ingoa, pūtautohu 
rānei, ka puta ko ngā hua rapu maha.

Hātepe 4
Kia tāuru koe i ō paearu rapu, pāwhiria te “Search”.

Hātepe 5
Panuku whakararo i te whārangi kia kitea ai ngā Search results.

Hei whakawhāiti anō i ngā hua, ka taea te whakamahi i te pātene tātari tapatoru hei whakamahi i 
ētahi atu paearu me ngā pouaka tātari pakū-ake.

• Rapua mā te ingoa tuatahi me te ingoa whānau o te kaipupuri mēnā e mōhiotia ana. 
• E tūtohu ana mātou kia pato koe i te tohu % i waenga i te ingoa tuatahi me te ingoa 

whānau mēnā he ingoa waenga tō te tangata, i te wā tuatahi e rapu ana rānei, hei tauira 
Tāne%Wahine me te tauira i raro. He tohu tēnei ki te pūnaha he kupu pea kei waenga i ngā 
ingoa i tāurua.

• Kāore i te kite i tētahi kaipupuri? Whakamātauria ngā ingoa katoa e mōhiotia ai te tangata tae 
atu ki ngā ingoa karanga, ingoa mārena, ingoa whāngai, me ngā ingoa i hē te tuhi.

TĪWHIRI RAPU INGOA KAIPUPURI

Hātepe 7
Kia huaki koe i te whārangi mōhiohio kaipupuri, ka kite koe i te ingoa me ngā taipitopito pūtautohu, 
te rārangi tuhinga taketake (mēnā i tāurua), me ngā ripa e whā i raro i tēnei me ētahi atu kōrero. 

Pāwhiria ia ingoa ripa ki te tirotiro i ngā mōhiohio e wātea ana, ka tirotiro i ngā tuhinga e hāngai 
ana ki te kaipupuri whenua.

Hātepe 6
Ina kite koe i te ingoa kaipupuri tika e whakaaturia ana ki te wāhi Search results, pāwhiria te 
nama i te tīwae Owner name kia huaki ai te whārangi mōhiohio kaipupuri.

TĪWHIRI: He maha pea ngā hua mō te kaipupuri kotahi, ka 
āwhina pea te tīwae Ingoa Paraka i a koe ki te rapu i te kaipupuri 
e kimi nā koe.


